
Annotatsiya. Maqolada foydali qazilmalarning sanoat turlarini o‘rganishga
doir  ma’lumotlarni  qisqacha  tahlil  qilingan  bo‘lib.  Foydali  qazilma  konlarini
razvedka va ekspluatatsiya qilishning geologik va texnik-iqtisodiy muammolarini
o‘rganish  orqali  ularni  geologik–sanoat  turlariga  guruhlashga  oid  masalalar
muhokama qilingan va tegishli xulosalar qilingan.

Abstract. The article briefly analyzes information on the study of industrial
types of minerals. By studying the geological and technical-economic problems of
exploration and exploitation of mineral deposits, issues related to their grouping
into geological-industrial types were discussed and appropriate conclusions were
made.

KIRISH  (BBЕДEHИE  /  INTRODUCTION).  Foydali  qazilma  konlarini
razvedka va ekspluatatsiya qilishning geologik va texnik-iqtisodiy muammolarini
o‘rganish, ularni geologik–sanoat turlariga guruhlash ehtiyojini tug‘diradi.

Foydali qazilma konlarining geologik tuzilishidagi xilma-xillik umume’tirof
etilgan. Aytish mumkinki, tabiatda hech qachon ikki turdagi foydali qazilmaning

________________________________________________________________
"Экономика и социум" №1(128) 2025                                      www.iupr.ru



bir hil  koni mavjud bo‘lmaydi. Shu bilan birga, tog‘ sanoati  amaliyoti  shundan
darak beradiki,  faqat  eng samarali  qazib  olinadigan kon guruhlarinigina  ajratib
ko‘rsatish mumkin.  Ular geologik–sanoat parametrlarning qulay kombinatsiyalari
bilan harakterlanadi. Agar konlarni mahsus qulay konlar guruhiga ajratish mumkin
bo‘lsa,  unda  qolgan  konlar  ulardan  foydalanish  samaradorligi  nuqtai  nazaridan
boshqa guruhlarga bo‘linadi.  Shunday qilib, konlarni sanoat guruhlariga ajratish
g‘oyasi paydo bo‘ladi.

Keyinchalik  bu  masalani  o‘rganishda  konning  sanoat  va  genetik  turlari
orasidagi juda aniq korrelyatsiyasi kuzatiladi. Shuning uchun konlarni guruhlashda
ularning  yaxshisi  sanoat  ahamiyati  bo‘yicha  geologik–sanoat  turlari  deb  atash
maqsadga muvofiq.

MUHOKAMA  (ОБСУЖДЕНИЕ/DISCUSSION).  Konlarni  ma’lum  bir
geologik–sanoat  turlarini  o‘rganishning  boshlang‘ich  bosqichlarida,  u  haqidagi
ma’lumotlar hali yetarli bo‘lmagan vaqtdayoq to‘g‘ri aniqlash ayniqsa muhim. Bu
uning  istiqbolini  va  keyingi  razvedka  ishlarini  baholashni  ma’lum  darajada
belgilab  beradi.  Razvedkaning  keyingi  bosqichlarida  konning  geologik–sanoat
turini aniqlashtirish katta ahamiyatga ega.

Umumlashtirilgan na’munaviy ma’lumotlardan kelib chiqib, razvedka ishlari
rajalashtiriladi  va  loyihalashtiriladi,  loyiha  rejalari  va  kesmalari  tuziladi,
razvedkaning  oqilona  tizimi,  razvedkalash  tarmoqlarining  quyuqligi  va
o‘tkaziladigan  ishlar  ketma-ketligi  tanlanadi.  Razvedka  ma’lumotlarining
interpolyatsiyasi  va ekstrapolyatsiyasi ma’lum darajada razvedka ma’lumotlarini
solishtirishga va bir xil tipli konlarning ekspluatatsiyasiga tayanadi.

Shunday  qilib,  yaxshi  ishlab  chiqilgan  foydali  qazilma  konlarining
geologik–sanoat  tasnifi   konni  o‘rganishning  barcha  bosqichlarida  judayam
muhim.  Qidirish  va  razvedka qilishning umumlashtirilgan yechimi  bu geologik
asoslashning muhim manbaidir,  chunki qiyoslash usuli  geologiya tizimida katta
ahamiyatga ega.

Konlarning  ayrim  geologik–sanoat  turlarining  ahamiyati  konlarni  ishga
tushirish  va  tog‘  sanoatini  (texnika,  texnologiyalar  va  iqtisodiyot)  rivojlantirish
davomida  va  yangi  konlarni  ochilishi  yoki  avval  ma’lum  bo‘lganlarini  qayta
ishlanishi bilan bog‘liq ravishda o‘zgaradi.

Foydali  qazilma  boyliklarning  tabiiy  hilma-hilligi  va  ulardan
foydalanishning turli tumanligi juda murakkab xolatni yuzaga keltiradi. Shuning
uchun,  ilmiy-nazariy  jixatdan  hali  to‘liq  ishlab  chiqilmagan  bo‘lsada,  foydali
qazilma  boyliklarning  sanoat  turlarini  tasniflash  muhim  ahamiyatga  ega.
Konlarning sanoat turlari razvedka ma’lumotlarini tahlil qilish va konni ma’lum
guruhlarga  ajratish  imkonini  beradi.  Konlarning  sanoat  uchun  yaroqli  turlari,

________________________________________________________________
"Экономика и социум" №1(128) 2025                                      www.iupr.ru



shunga o‘xshash sanoat turiga doir razvedka obyektlarini qiyoslash va baholash
imkoniyatini  bera  oladigan  razvedka  ma’lumotlarini  qiyosiy  tahlili  uchun  asos
bo‘lib xizmat qiladi. 

Konlarni  sanoat  turlariga  qarab  ajratish  haqidagi  fikrlar  V.M.Kreter  va
V.I.Smirnovning  “Foydali  qazilmalarni  qidirish  va  razvedka  qilish”ga  doir  bir
qator  kitoblarida  o‘z  ifodasini  topgan.  Bir  vaqtning  o‘zida  foydali  qazilma
konlarini  sanoat  turlariga  ajratish  va  mos  ravishda  bir  tizimga  solish-qidirish,
razvedka  qilish  va  ekspluatatsiya  amaliyotida  yanada  mukammallashtirilgan  va
geologiya-razvedka ishlarini olib borish, foydali qazilmalar zahiralarini hisoblash,
ishlanmalarni bir tizimga solish bo‘yicha ishlab chiqilgan turli xil yo‘riqnomalarda
va uslubiy qo‘llanmalarda o‘z ifodasini topgan.

Foydali  qazilma konlarining  sanoat  tasnifi,  bir  tomondan,  ularning  tabiiy
hususiyatlariga,  boshqa  tomondan,  qazib  olinadigan  mineral  xom-ashyoning
foydalanish yo‘nalishlari va imkoniyatlariga asoslanadi. Qattiq, suyuq va gazsimon
foydali qazilmalar sanoat maqsadlariga mos ravishda guruhlarga bo‘linadi.

Quyida turli hil foydali qazilmalarning sanoat turlari keltirilgan:
1. Mineral yoqilg‘ilar – ko‘mir, neft va gaz;
2. Qora metallar – temir, marganets, xrom, titan;
3. Rangli metallar – alyuminiy, mis, qo‘rg‘oshin, qalay, rux, simob;
4. Asil metallar – oltin, kumush va platinoidlar;
5. Radioaktiv elementlar – asosan uran;
6. Nodir elementlar – litiy, berelliy, tantal, niobiy, sirkoniy;
7. Kimyo sanoati xom-ashyolari – fosforitlar, apatitlar, oltingugurt, flyuorit;
8. Texnik xom-ashyolar – olmosli kemberlitlar, asbest, talk, optik minerallar

(island shpati), grafit;
9. Flyuslar o‘tga chidamli materiallar, oxaktosh, dolomit, magnezit, kvars.

gil va boshqalar.
10. Qurilish materiallari – marmar, qum, shag‘al va boshqalar;
11. Yer osti suvlari, ichimlik suvlari, davolash suvlari va texnik suvlar. 
Yuqorida keltirilgan guruxlar ichida bir qator belgilariga qarab yana mayda

tabiiy  kon turlarini  ajratilish  mumkin.  V.M.Kreyter  foydali  qazilmalarni  sanoat
turlarining  asosiy  belgilari  sifatida  ularning  shakli,  o‘lchamlari,  sifati,  ma’dan
tanasining yotish holatini qabul qiladi. Chunki bu belgilar konlarni razvedka qilish
va qayta ishlash usullariga xal qiluvchi ta’sir ko‘rsatadi. V.M.Smirnov ma’danli
konlarni sanoat turlarini guruhlashda ularning quyidagi belgilariga: konlar tabiatini
belgilovchi genetik sinfiga; konlarning shakliga ta’sir ko‘rsatuvchi strukturasiga;
konlar  sifatini  belgilovchi  ma’danning  maddiy  tarkibiga  va  yon  atrofdagi  tog‘
jinslar tarkibiga urg‘u beradi. 

Demak, foydali qazilma konlarining sanoat turi deb qalinligi, sifati, shakli,
o‘lchami va yotish sharoitlari bilan tog‘ - kon sanoati va xom  ashyolarni qayta
ishlovchi korxonalar talablarini qoniqtiradigan  tabiiy geologik ma’dan tanalariga
aytiladi.

XULOSA  (ЗАКЛЮЧЕНИЕ/CONCLUSION). Juda  ko‘plab  ma’danlar
namoyon  bo‘lgan  joylardan  faqat  ayrimlarigina  sanoat  obyektlari  bo‘lishlari
mumkin.  Shartli  ravishda,  qayta  ishlash  natijasida  ulardan  olinadigan  mahsulot
Dunyo bo‘yicha konlardan qazib olinadigan u yoki bu mineral xom ashyolarning
miqdoriga  nisbatan  o‘xshash konlardan  qazib  olinadigan  mineral  xom ashyolar
miqdori  1%  dan  kam  bo‘lmagan  taqdirda  ularni  sanoat  turidagi  konlar  deb
hisoblash qabul qilingan.

Konlarni  ishga  tushirish  va  qayta  ishlash sanoat  korxonalarining taraqqiy
etib borishi bilan foydali qazilma konlarining sanoat tasniflari ham o‘zgarib boradi.
Ba’zi bir konlar o‘zining avvalgi ahamiyatini yo‘qotadi yoki tugab qoladi(mis va
qo‘rg‘oshinga boy bo‘lgan ma’danli tomirlar, qimmatbaho toshlar). Shu bilan bir
vaqtda avvallari foydali qazilmalar sifatida qazib olinmagan, yangi konlarni qayta
ishlashga e’tibor qaratiladi.  Xuddi shunday, mineral  o‘g‘itlarga,  radioaktiv xom
ashyolarga, nodir elementlarga bo‘lgan ehtiyojning ortib borishi bilan apatit, uran,
nodir metall ma’danlarining yangi sanoat turlari vujudga keldi.

